
[bookmark: _Hlk157154779]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk191372280]	«1157. Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառման շրջանակներում 2024 թվականի պետական բյուջեով նախատեսված է եղել 765,100.0 հազար դրամ՝ «Աջափնյակ» մետրոյի կայարանի կառուցման աշխատանքների նախագծանախահաշվային փաստաթղթերի 3-րդ փուլի փաթեթի վճարման համար, սակայն  այդ մասով 2024 թվականին վճարումներ չեն իրականացվել և այն տեղափոխվել է 2025 թվական՝ որպես պարտքի մարում: 
[bookmark: _Hlk191373089]	Միջոցառման շրջանակներում 2025 թվականի պետական բյուջեով նախատեսված է 9,640,000.0 հազար դրամ՝ «Շենքերի և շինությունների շինարարություն» տնտեսագիտական դասակարգման հոդվածով: Սակայն առաջին եռամսյակի համար նախատեսված է միայն 20,000.0 հազար դրամ, ինչը բավարար չէ նախագծող կազմակերպությանը՝ «Մետրոգիպրոտրանս» ԲԸ-ին,  2025 թվականի առաջին եռամսյակում 765,100.0 հազար դրամը վճարելու նպատակով: Ուստի,  հրատապությունից ելնելով անհրաժեշտ է կատարել հոդվածային փոփոխություն՝ այդ գումարը ներառելով «Նախագծահետազոտական ծախսեր» տնտեսագիտական դասակարգման հոդվածում, ինչպես նաև առաջին եռամսյակի համար անհրաժեշտ 745,100.0 հազար դրամը լրացնել ժամանակավորապես ազատ միջոցներից:
	«1157. Քաղաքային զարգացում» ծրագրի «21038. Երևանի բուսաբանական այգու տարածքում անտառապուրակի կառուցապատման աշխատանքներ» միջոցառման շրջանակներում 2023 թվականից սկսած իրականացվում են կառուցման աշխատանքներ, միաժամանակ, 2023 և 2024 թվականների բյուջեներով ծախսերն իրականացվել են «Շենքերի և շինությունների շինարարություն» տնտեսագիտական դասակարգման հոդվածով, ուստի անհրաժեշտություն է առաջանում «Հայաստանի Հանրապետության 2025 թվականի պետական բյուջեի մասին» օրենքի և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման համապատասխան հավելվածներում կատարել ծախսերի տնտեսագիտական դասակարգման հոդվածային փոփոխություն` Միջոցառման 2,130,296.2 հազար դրամի շրջանակներում նախատեսված «Շենքերի և շինությունների կապիտալ վերանորոգում» հոդվածը փոփոխելով «Շենքերի և շինությունների շինարարություն» տնտեսագիտական դասակարգման հոդվածի:
	2.Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան:
3.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
4.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
 	Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրից, մասնավորապես՝
· 2.5 «Զբոսաշրջություն» բաժնի «Բարեկարգվելու են առնվազն 20 զբոսաշրջային վայրեր, խթանվելու է զբոսաշրջության տեսակների բազմազանեցումը՝ Հայաստանի զբոսաշրջային ներուժը» ուղղությունից:
· 3.1 «Տրանսպորտ» բաժնից, որտեղ ամրագրված է տրանսպորտային համակարգի արդիականացման և ուղևորափոխադրումների որակի բարձրացման անհրաժեշտությունը՝ դրանք դարձնելով ավելի անվտանգ, արդյունավետ և մատչելի։
· 4.10 «Շրջակա միջավայրի պահպանություն» բաժնից, որը նախատեսում է մթնոլորտային օդի պահպանության քաղաքականության մշակումը, արտանետումների նվազեցումն ու կլիմայի փոփոխության հետևանքների նկատմամբ հարմարվողականության և մեղմման գործողությունների իրականացումը։

